
МАКТАБГАЧА ЁШДАГИ БОЛАЛАРДА ЭПИЛЕПТИК

ЭНЦЕФАЛОПАТИЯНИНГ КЛИНИК – ПАРАКЛИНИК



ХУСУСИЯТЛАРИ ВА ДИАГНОСТИК КРИТЕРИЯЛАРИ.

Вафоева Г. Р., Саидходжаева С. Н.

Тошкент Педиатрия Тиббиёт Институти.

Долзарблиги: Эпилептик энцефалопатия – бу, миядаги электогенез жараёни 
ўзгариши натижасида, мия функциясиниг бузилиши ҳисобланади. Бунда эпилептик 
жараён миянинг прогрессив функциясининг бузилишига олиб келади. Кўпчилик 
тадқиқотчилар ушбу касалликни интериктал эпилептик психозни бир кўриниши деб
ҳисоблашади. Шу сабабли ушбу касалликни кечишининг ўзига хослигини аниқлаш 
ушбу жараёнга эрта ташхис қўйиш ва бошқа касалликлардан дифференциал 
диагноз қилишга ёрдам беради 

Тадқиқотнинг мақсади: Мактабгача ёшдаги болаларда эпилептик 
энцефалопатиянинг клиник – параклиник хусусиятлари ва диагностик 
критерияларини ўрганиш. 

Тадқиқот материаллари ва усуллари: ТошПТИ клиникасининг неврология 
бўлимида  3 ёшдан 7 ёшгача бўлган эпилептик энцефалопатиянинг 1 типи билан 
касалланган 15 нафар бемор болалардаги  ўзгаришлар таҳлил қилинди. Тадқиқотда 
умумий клиник, неврологик, когнитив функцияни баҳолаш шкалалари (MMSE, 
MoCA) ва инструментал тадқиқот усулларидан (ЭЭГ) фойдаланилди. 

Тадқиқот натижалари: Олинган натижаларга кўра, ЭЭ 1 типи билан 
касалланган 15 нафар бемор болалардан 4 нафар болада (26,7%) Леннокс-Гасто 
синдроми, 3 нафар (20%) болада Ландау-Клеффнер синдроми, 2 нафар (13,3%) 
болада Веста синдроми, 4 нафар болада (26,7%) Драве синдроми ва 2 нафар болада 
(13,3%) Отахара синдроми ташхиси қўйилгани аниқланди. Болаларнинг ўртача ёши:
5,2±0,32 ёшни ташкил қилади. 5 нафар (33,3%) болада тоник тутқаноқлар, 3 нафар 
(20%) болада қисқа муддатли бир неча сония давом этган тутқаноқ хуружлари, 4 
нафар (26.7%) болада аста секинлик билан ривожланувчи атипик абсанс хуружлари 
ва 3 нафар (20%) болада миоклоник тутқаноқ хуружлари кузатилди. Неврологик 
статуси таҳлил қилинганда қуйидаги умумий неврологик белгилар : уйқу бузилиши,
кучли бош оғриши, бош айланиши, тез чарчаш;  ўчоқли неврологик белгилар : БМН
зарарланиш белгилари,  пай рефлексларининг бир томонлама гиперрефлексияси, 
анизотония, патологик рефлексларнинг мавжудлиги, дизметрия кузатилди. 
Когнитив функция текширилганда 13 нафар (86,7%) болаларда қуйидаги когнитив 
бузилишлар кузатилди ( MMSE шкаласи бўйича 23-24 балл):  диққат ва 
хотирасииниг сустлиги, ақлий ва фикрлаш қобилиятининг пастлиги, 
ўзлаштиришнинг сустлиги.  

Хулоса: Текширув хулосаларига кўра, мактабгача ёшдаги бўлган болаларда 
эпилептик энцефалопатиянинг 1 типи кечишида, неврологик ўзгаришлар когнитив 



сферанинг бузилишлари (нутқ, интеллект, тафаккур бузилишлари) билан 
биргаликда характерланади.  

